
Fevralın 16-18-i tarixlərin-
də Bakıda cüdo üzrə “Böyük 
dəbilqə” turniri keçirilib. 

Yarışda 62 ölkədən 404 id-
mançı gücünü sınayıb. Turnirdə 
ən böyük heyətə 32 cüdoçu ilə 
Azərbaycan millisi sahib olub. 
Ən çox cüdoçu sayı 73 kq-da 
qeydə alınıb. Bu çəkidə 39 id-
mançı tatamiyə çıxıb. 

Milli Gimnastika Arenasında 
keçirilən“Böyük dəbilqə” turniri 3 
gün ərzində idman azarkeşlərini 
bir araya toplamağı bacardı. 

Fevralın 16-sı "Böyük də-
bilqə” turnirinin açılış mərasimi 
keçirilib. Əvvəlcə turnirdə iştirak 
edən 62 ölkənin bayrağı tamaşa-
çılara təqdim olunub.

Gənclər və idman nazirinin 
müavini Mariana Vasileva yarı-

şın Azərbaycanda keçirilməsinin 
əhəmiyyətindən bəhs edib. O, 
idmana göstərilən qayğının gü-
nü-gündən artması nəticəsində 
Azərbaycanın gələcək illərdə də 
beynəlxalq turnirlərə ev sahibliyi 
edəcəyini diqqətə çatdırıb.

Azərbaycan Cüdo Fede-
rasiyasının prezidenti Rəşad 
Nəbiyev isə bu il müxtəlif yaş 
qruplarından olan cüdoçuların 
beynəlxalq arenada əldə etdiyi 
uğurlardan danışıb. O bildirib ki, 
ölkədə cüdo ilə məşğul olanların 
sayı ötən ilə nisbətən iki dəfə ar-
tıb.

Beynəlxalq Cüdo Federasi-
yasının prezidenti (IJF) Marius 
Vizer daim idmanın, xüsusilə də 
cüdonun inkişafına dəstək verən 
İlham Əliyevi yenidən Azərbay-
can Prezidenti seçilməsi müna-
sibətilə təbrik edib.

Çıxışlardan sonra Azərbay-
can Respublikasının Dövlət Him-
ni və Beynəlxalq Cüdo Federasi-
yasının himni səsləndirilib.

Sonra “Böyük dəbilqə” turni-
rində yarışlar davam etdirilib.

İlk yarış günündə Azərbayca-
nın 16 idmançısı tatami üzərinə 
çıxıb. 

Komandamızın aktivinə ilk 
medalı Balabəy Ağayev qaza-
nıb. 60 kiloqram çəki dərəcə-
sində çıxış edən idmançımız 
üçüncü yer uğrunda görüşdə öz-

bəkistanlı Kamoliddin Baxtiyaro-
va qalib gəlib.

Növbəti medalımızın da əyarı 
nürünc olub. 66 kiloqramda gü-
cünü sınayan  Yaşar Nəcəfov 
üçüncü yer uğrunda görüşdə 
braziliyalı Villian Limanı məğlub 
edib.

Növbəti gün Azərbaycan cü-
doçuları üçün daha uğurlu olub. 
Belə ki, 3 cüdoçumuz finala və-
siqə qazanıb.Hidayət Heydərov 
(73 kiloqram), Ömər Rəcəbli 
və Zelim Tçkayev (hər ikisi 81 
kiloqram) qızıl medal uğrunda 
mübarizə apardılar. H.Heydərov 

həlledici qarşılaşmada tacikis-
tanlı Abubakr Şerovla üz-üzə 
gəlib. Gərgin mübarizədən qalib 
ayrılan Hidayət, himnimizi səs-
ləndirib.  

81 kiloqram çəki dərəcəsin-
də isə Azərbaycan finalı olub. 
Ömər Rəcəbli və Zelim Tçkayev 
öz aralarındakı qarşılaşmada bi-
rinci yerin sahibini müəyyənləş-
diriblər. Zelim Tçkayev komanda 
yoldaşı məğlub edərək qızıl me-
dala, Ömər Rəcəbli isə gümüş 
medala sahib olub. 

Növbəti qızıl medalı isə ko-
mandamızın aktivinə Murad 
Fətiyev qazandırdı. Yarışın son 
günündə 90 kiloqram çəki dərə-
cəsində çıxış edən Murad,  ma-
carıstanlı Krisztian Tothu məğlub 
edərək fəxri kürsünün birinci pil-
ləsinə qalxıb.

Eyni çəki dərəcəsində müba-
rizə aparan komandamızın digər 
üzvü Vüqar Talıbov isə bürünc 
medal uğrunda fransalı Aleksis 



Mateyuya qalib gəlib.
Millinin digər üzvü Camal 

Qamzatxanov qızıl mükafatı əl-
dən verib. +100 kiloqram çəki 
dərəcəsində çıxış edən Camal, 
rusiyalı Valeriy Endovitskiyə 
məğlub olaraq gümüş medalla 
kifayətlənib.

Bununla da Azərbaycan yığ-
ması "Böyük Dəbilqə" turnirini 
8 medalla başa vurub. Hidayət 

Heydərov (73 kiloqram), Zelim 
Tçkayev (81 kiloqram) və Mu-
rad Fətiyev (90 kiloqram) qızıl, 
Ömər Rəcəbli (81 kiloqram), 
Camal Qamzatxanov (+100 ki-
loqram) gümüş, Balabəy Ağa-
yev (60 kiloqram), Yaşar Nə-
cəfov (66 kiloqram) və Vüqar 
Talıbov (90 kiloqram) isə bü-
rünc medal qazanıblar.

Qadın cüdoçularımız yarı-

şı medalsız başa vursalar da, 
çıxışları heç də pis alınmayıb. 
Leyla Əliyeva (48 kiloqram),  
Aydan Vəliyeva və Gültac Məm-
mədəliyeva (hər ikisi 52 kiloq-
ram) kifayət qədər yaxşı təsir 
bağışladılar. İnanırıq ki, yaxın 
zamanlarda onlar da öz qələ-
bələri ilə hamımızı sevindirə-
cəklər.

Kamal Rza

12-18 fevral tarixlərində 
Rumıniyanın paytaxtı Buxa-
restdə güləş üzrə Avropa 
çempionatı start götürüb. 
Azərbaycanı qitə çempiona-
tında 25 güləşçi təmsil edib.
Çempionat yunan-Roma 

güləşçilərinin mübarizəsi ilə baş-
layıb. Azərbaycan pəhləvanları 
bu sınaqdan “üzüağ” çıxıblar.

Fevral ayının 13-dən idman-
çılarımız “medal toplanışına” 
start verdilər. 63 kiloqram çəki 
dərəcəsində çıxış edən Murad 
Məmmədov, finalda ukraynalı 
Oleksandr Xruşini 2:1 hesabı ilə 
üstələyərək, ilk qızıl medalı ko-

mandamızın aktivinə yazdı. 
Rəşad Məmmədov (55 kiloq-

ram) həlledici görüşdə moldova-
lı Artyom Deleanula 3:5 hesabı 
ilə uduzaraq, fəxri kürsünün 
ikinci pilləsinə qalxıb. Digər təm-
silçimiz Beka Kandelaki (130 ki-
loqram) ilə norveçli Oskar Mar-
vikin görüşü 2:2 bitsə də xalların 
keyfiyyətinə görə qalib gələn 
pəhləvanımız bürünc mükafatın 
sahibi olub.

Çempionatın üçüncü günü 
komandamızın daha bir yu-
nan-Roma güləşçisi  Avropa 
çempionatının qızıl medalını 
qazanıb. 60 kiloqram çəki dərə-

Güləş üzrə Avropa çempionatı

Murad 
Məmmədov



cəsində çıxış edən Nihad Məm-
mədli finalda moldovalı Viktor 
Çiobanunu üstələyərək, fəxri 
kürsünün ən yüksək pilləsinə 
qalxıb.

Daha sonra 67 kiloqram çəki 
dərəcəsində çıxış edən Həsrət 
Cəfərov komandamızın medal 
daxılına daha bir qızıl medal 
əlavə edib. Final qarşılaşmasın-
da güləşçimiz rusiyalı Ruslan Bi-
çurindən güclü olduğunu sübut 
edərək himnimizi səsləndirib. 

72 kiloqramda çıxış edən mil-
linin digər üzvü Ülvü Qənizadə 
qızıl mükafat uğrunda görüşdə 
türkiyəli Səlçuk Canla üz-üzə 
gəlib. Bu qarşıdurmada qardaş 
Türkiyə təmsilçisi qızıl, Ülvi isə 
gümüş medalı boynundan asıb. 
Sevindirici haldır ki, bu çəki 
dərəcəsində bürünc medallar-

dan da birinə Ukraynanı təmsil 
edən azərbaycanlı güləşçi Pər-
viz Nəsibov sahib çıxıb.

Bununla da Azərbaycanın 
yunan-Roma güləşçiləri Avropa 
çempionatını 6 medalla başa vu-
rublar. Nihad Məmmədli (60 ki-
loqram), Murad Məmmədov (63 
kiloqram) və Həsrət Cəfərov (67 
kiloqram) qızıl, Rəşad Məmmə-
dov (55 kiloqram), Ülvi Qənizadə 
(72 kiloqram) gümüş, Beka Kan-
delaki (130 kiloqram) isə bürünc 
medalın sahibi olublar. Yığma bu 
göstərici ilə Avropa çempiona-
tında komanda hesabında ikinci 
yerdə qərarlaşıb. 

Qadın güləşi
Fevralın 14-ü Azərbaycanın 

qadın güləşçiləri mübarizəyə qo-
şulublar. 50 kiloqram çəki dərə-
cəsində çıxış edən Mariya Stad-
nikin və 59 kiloqramda yarışan 

Alyona Kolesnikin çıxışı uğurlu 
alınıb. Belə ki, təmsilçilərimizin 
hər ikisi rəqib tanımayaraq finala 
yüksəliblər. 

Final görüşündə Mariya qar-
daş Türkiyədən olan Evin Demir-
hanla üz-üzə gəlib. Bu görüşdən 
də qələbə ilə ayrılan idmançımız 
qızıl medala sahib çıxıb. Xatır-
ladaq ki, bu qələbəsi ilə Mariya 
Stadnik həm də 10 qat Avropa 
çempionu tituluna sahib olub. 

Millinin digər üzvü Alyona Ko-
lesnik isə qızıl medal uğrunda 

görüşdə ukraynalı Alina Filipoviç-
lə gücünü sınayıb. Bu görüşdən 
qalib çıxan güləşçimiz fəxri kür-
sünün ən yüksək pilləsinə qalxıb. 

Qadın güləşinin sonuncu 
günü – fevralın 16-sı daha bir 
qadın güləşçimiz çempionatın 
bürünc medalını qazanaraq, ko-
mandamızın medal daxılını şi-
şirdib. 65 kiloqramda çıxış edən 
Elis Manolova almaniyalı Anna 
Nuernberqerə 2:1 hesabı ilə qa-
lib gələrək fəxri kürsünün üçün-
cü pilləsinə qalxıb. 

Avropa çempionatında 10 çə-
kidən yalnız 5-də təmsil olunan 
qadın güləşçilərimiz 2 qızıl, 1 
bürünc medalla 83 xal toplayıb-
lar. Komanda hesabında 4-cü 
yeri tutan, Ukrayna (147), Tür-
kiyə (142) və Rumıniyadan (101) 

geri qalan Azərbaycan yığması 
medalların əyarına görə Avropa 
çempionatlarında son 8 ilin, xal-

lara görə son 6 ilin, komanda sı-
ralamasına görə isə son 5 ilin ən 
yaxşı nəticəsinə imza atıb.

Alyona 
Kolesnik

Sərbəst güləş

Fevralın 17-si sərbəst güləş-
çilərimizin qələbəsi ilə başla-
dı. 97 kiloqramda çıxış edən 
Maqomedxan Maqomedov gü-
müş medala sahib çıxıb. Gər-
gin mübarizə ilə keçən həlledici 
görüşdə qızılı gürcüstanlı Givi 
Matçaraşvili qazanıb. Üçüncü 
yer uğrunda mübarizədə İs-
lam Bazarqanov (57 kiloqram) 
ukraynalı Kamil Kərimovu, Əli 
Rəhimzadə (65 kiloqram) isə 
fransalı Həmzət Arsamerzuyevi 
məğlub edib.

Növbəti gün Azərbaycanın 
daha dörd sərbəst güləşçisi 
Avropa çempionatında bürünc 
medal qazanıb. Yarışın sonun-
cu günündə Nurəddin Novru-
zov (61 kq), Turan Bayramov 
(74 kq), Arseni Cioyev (86 kq) 
və Georgi Meşvildişvili (125 kq) 
fəxri kürsünün üçüncü pilləsinə 
qalxıblar.

Fevralın 18-i Rumıniyanın 
paytaxtı Buxarestdə keçirilən 
güləş üzrə Avropa çempionatı-
na yekun vurulub. Yarışlara 25 
idmançı ilə qatılan komandamız 
ümumilikdə 16 medal qazanıb.

Vidadi Baxşiyev



Fevralın 9-da Milli 
Gimnastika Arenasında 
Azərbaycan Gimnastika 
Federasiyasının (AGF) 
14-cü Ümumi Yığıncağı 
keçirilib.

Hesabat xarakterli yığıncaq-
da AGF-nin İcra Komitəsinin 
üzvləri, təsisçi qurumların nü-
mayəndələri, federasiya üzvləri 
və nümayəndələri eləcə də gim-
nastika növləri üzrə yığma ko-

mandaların məşqçiləri və gim-
nastları iştirak ediblər.

Tədbiri giriş sözü ilə açan 
Milli Məclisin deputatı, AGF-
nin İcra Komitəsinin üzvü Rauf 
Əliyev, yığıncaq iştirakçılarını 
salamlayaraq, idmana və id-
mançılarımıza daim diqqət və 
qayğı göstərən Azərbaycan Milli 
Olimpiya Komitəsinin prezidenti 
cənab İlham Əliyevin Azərbay-
canda keçirilən prezident seç-
kilərində yenidən qələbə qazan-

ması münasibətilə bütün idman 
ictimaiyyətini təbrik edib.

Əvvəlcə İcra Komitəsi tərə-
findən təyin olunmuş mandat 
komissiyasının üzvləri, daha 
sonra ümumi yığıncağın proto-
kolu və gündəliyi təsdiqlənib.

İclasda federasiyanın baş 
katibinin 2023-cü ildə gimnas-
tika idman növlərində əldə olu-
nan nailiyyətlər, paytaxtımızda 
keçirilən beynəlxalq yarışlar, 
bölgələrdə yeni gimnastika böl-

mələrinin fəaliyyəti və 
AGF-nin beynəlxalq 
arenadakı uğurlarından 
bəhs edən hesabatı vi-
deo formatda təqdim 
olunub.

Yığıncaqda AGF-nin 
ötən il üzrə maliyyə he-
sabatı da dinlənilib.

AGF-nin İcra Ko-
mitəsinin üzvü, gənc-
lər və idman nazirinin 
müavini Mariana Vasi-
leva çıxış edərək 2023-
cü ilin gimnastlarımız 
üçün uğurlu il olduğu-
nu, qarşıda təmsilçilə-
rimizi daha bir məsu-
liyyətli Olimpiya ilinin 
gözlədiyini bildirib.

M. Vasileva gim-
nastika sahəsində əldə 
olunan nailiyyətlərin 
Azərbaycan Gimnas-
tika Federasiyasının 
prezidenti  Mehriban 
xanım Əliyevanın bö-
yük diqqət və qayğısı 
nəticəsində mümkün 
olduğunu qeyd edib.

Azərbaycan Döv-
lət Bədən Tərbiyəsi və 
İdman Akademiyası-

nın (ADBTİA) kafedra 
müdiri Qyurka Qan-
çeva AGF və ADBTİA 
arasında mövcud olan 
uğurlu əməkdaşlıqdan 
söz açaraq, qarşılıqlı 
fəaliyyətin bundan son-
ra da davam edəcəyini 
diqqətə çatdırıb.

AGF-nin Veteranlar 
Şurasının sədri Elşad 
Nərimanov veteran 
gimnastların da federa-

siya rəhbərliyinin diqqət 
və qayğısı ilə əhatə 
olunduğunu vurğulayıb.

Daha sonra 2023-cü 
ildə gimnastika sahə-
sində nailiyyət qazan-
mış idmançılara xatirə 
medalları təqdim olu-
nub.

Bakıda keçirilən 
bədii gimnastika üzrə 
Avropa çempionatının 
qalibi Kamilla Əliyeva, 

İngiltərənin Birmingem 
şəhərində keçirilən 
batut gimnastikası və 
tamblinq üzrə dünya 
çempionatının koman-
da hesabında qalibləri 
Tofiq Əliyev və Adil Ha-
cızadə (tamblinq) AGF-
nin gümüş medalı ilə 
təltif olunublar.

Ümumi Yığıncaq 
rəsmi bağlanışla işini 
yekunlaşdırıb.



 

“Sportsman” jurnalı hər il olduğu kimi bu il də yanvar 
ayının sonunda dostları ətrafına topladı. 26.01.2024 tarixin-
də “Marriott Abşeron” hotelində “Zəfər-2023” Beynəlxalq 
İdman Mükafatının (BİM) təqdimat mərasimi keçirildi. Ardı-
cıl olaraq 16 il keçirilən tədbirdə tanınmış idmançılar, məşq-
çilər, idman hakimləri, idman mütəxəssisləri,  idman veteran-
ları, idman ictimaiyyəti, media nümayəndələri, iş adamları, 
estrada ulduzları və qazilər də iştirak edirdi. Tədbir şəhid-
lərimizin anımı ilə başladı. Qonaqlar şəhidlərimizə rəhmət 
oxuyaraq, yaxınlarına səbr, qazilərimizə isə can sağlığı ar-
zuladılar. 

Sonra  “Zəfər-2023” Beynəlxalq İdman Mükafatının dai-
mi aparıcısı olan Sənan Şəfizadə, Azərbaycan idmançılarının 
ötən il qazandıqları uğurlardan ətraflı məlumat verərək mik-
rafonu “Sportsman” jurnalının baş redaktoru Rəşad Qəmər-
şahoğluna ötürdü. Qonaqları salamlayan, 2023-cü ilin id-
mançılarımız üçün uğurlu olduğunu bildirən Rəşad müəllim, 
qalib idmançıları təbrik etdi: “Əziz idmançılar! Qarşıda Pa-
ris Olimpiadası gəlir. Sizə yeni-yeni möhtəşəm qələbələr ar-
zulayıram. Bizə qələbə yaraşır!   Əziz dostlar! Bu gün jurnal 
üçün də əlamətdar bir gündür. Belə ki, “Sportman” jurnalı-
nın bu gün həm də 20 yaşı tamam olur. Ad günümüzü məhz 
Sizlərlə keçirməyə çox şadam və Sizi “zaman qatarında” 19 
il əvvələ, “Sportsman” jurnalının 1 yaşına kiçik bir ekskursi-
ya etməyə dəvət edirəm”. 

Bundan sonra jurnalın 1 yaşından hazırlanmış videoçarx 
qonaqlara nümayiş olundu. 

Mükafatın təqdimetmə mərasiminə başlamazdan əvvəl 
isə qonaqları daha bir sürpriz gözləyirdi. “Sportsman” 
“KMF” və “BBM Production”la birgə daha bir yeniliyə 
imza atdı. Bu yenilik “Miss & Mister Sport Azerbaijan” 
gözəllik müsabiqəsinin keçirilməsi idi. Düzdür, bir neçə il 
əvvəl də “Sportsman” gözəllik müsabiqəsi keçirmişdi. Onda 
yalnız xanımların “idman gözəli” seçilmişdi. Bu dəfə isə 

adından da göründüyü kimi həm bəylər, həm də xanım id-
mançıların müsabiqəsi qonaqlara təqdim olundu. İdman və 
ziyafət geyimlərində çıxış edən iştirakçılardan “Miss Sport 
Azerbaijan 2023” adına  Türkan Qüdrətli, “Second Miss 
Sport Azerbaijan 2023” adına Almaz Dövlətova, “Third 
Miss Sport Azerbaijan 2023” adına isə Jalə İbrahimli la-
yiq görüldü. Bəylərin müsabiqəsində isə “Mister Sport 
Azerbaijan 2023” adına Elnur Zeynalov, “Second Mister 
Sport Azerbaijan 2023” adına Nicat Qurbanlı, “Third Mis-
ter Sport Azerbaijan 2023” adına isə Məhəbbət Qurbanov 
sahib çıxıb. Xatırladaq ki, müsabiqənin münsiflər heyəti 10 
nəfərdən – 3-ü təşkilatçılardan, digər 7 nəfəri isə idman 
mütəxəssislərindən ibarət olub. 

Müsabiqədən sonra “Zəfər-2023” Beynəlxalq İdman Mü-
kafatı qaliblərinin mükafatlandırılmasına başlanılıb. Tədbir 
şam yeməyi və estrada ulduzlarının çıxışları ilə davam edib. 
Beləcə, “Miss & Mister Sport Azerbaijan 2023” gözəllik 
müsabiqəsi, “Zəfər-2023” BİM və “Sportsman” jurnalının 
20 illik yubileyi də tarixə qovuşdu. Tədbirdə çəkilən fotoları, 
maraqlı anları diqqətinizə təqdim edirik. 

P.S. “Sportsman”, tədbirin keçirilməsində göstərdiklə-
ri dəstəyə görə daimi tərəfdaşımız, müasir və ən rahat ofis 
mebelinin yeganə ünvanı olan “Offissa Dizayn”a, maşı-
nınızı sözün yaxşı mənasında tanımayacağınız hala salan  
“Azart Tüninq Servis”ə, nənələrimizin hazırladığı dadı verən 
“Barlı” kompotlarına, avtomobilsevərlərin tam etimadını qa-
zanmış “Hyundai Auto Azərbaycan”a, ətri ilə hamını bihuş 
edən Azərbaycan brendi “Loris” parfuma, şirin günlərin ləz-
zəti olan “İz Kulinariya”ya, “VipLayn” kosmetik brendinə, 
“Seva Nur” butikinə, Gədəbəy dağlarından süfrələrimizə 
gələn, sərinliyi ilə yanqımızı yatıran “Slavyanka” mineral 
suları və lomonadlarına, gözəl məkana görə “Marriott Abşe-
ron” hotelinə və yüksək keyfiyyətli çəkilişə görə “Mir TV”nin 
Azərbaycan nümayəndəliyinə xüsusi təşəkkürlərini bildirir. 

1. İLİN İDMANÇISI –  MİXAİL MALKİN 
2. İLİN İDMANÇISI –  RAMİL ƏHMƏD
    (Qeyri olimpiya idman növləri üzrə)
3. İLİN QADIN İDMANÇISI – AYAN ALLAHVERDİYEVA
4. İLİN VETERAN İDMANÇISI – VÜQAR NAMAZOV
5. İLİN ƏZMKAR İDMANÇISI – ZAUR CƏFƏROV
6. İLİN MƏŞQÇİSİ –  RİCHARD TRAUTMANN
7. İLİN İDMAN HAKİMİ – ƏLİYAR AĞAYEV
8. İLİN İDMAN MÜTƏXƏSSİSİ – SAMİR ABDULLAYEV 
9. İLİN MİLLİ KOMANDASI – AZƏRBAYCAN GÜLƏŞ FEDERASİYASININ MİLLİ KOMANDASI
10. İLİN ƏN MƏHSULDAR FEDERASİYASI – AZƏRBAYCAN KİKBOKSİNQ FEDERASİYASI 
11. İLİN İDMAN KLUBU –  “NEFTÇİ” İDMAN KLUBU
12. İLİN İDMAN JURNALİSTİ – ANAR ƏHMƏDOV
13. İLİN İDMAN YARIŞI – ATICILIQ ÜZRƏ 53-CÜ DÜNYA ÇEMPİONATI
14. İLİN İDMAN PORTALI – AZƏRTAC
15. İLİN MƏTBUAT XİDMƏTİ – QABİL MEHDİYEV 
16. İLİN İDMAN KOMPLEKSİ – SƏRHƏDÇİ İDMAN MƏRKƏZİ
17. İLİN İDMAN KROSSOVERİ – “HYUNDAİ İONİQ 5
18. AZƏRBAYCAN İDMANININ İNKİŞAFINDAKI XİDMƏTLƏRİNƏ GÖRƏ – KAZIM ƏLİYEV  
19. AZƏRBAYCAN VOLEYBOLUNUN İNKİŞAFINDAKI XİDMƏTLƏRİNƏ GÖRƏ – ŞAHİN BAĞIROV 
20. UŞAQ FUTBOLUNUN İNKİŞAFINDAKI XİDMƏTLƏRİNƏ GÖRƏ – ARİF ZEYNALOV 
21. AZƏRBAYCAN İDMANININ TƏBLİĞİNDƏKİ XİDMƏTLƏRİNƏ GÖRƏ –  İLQAR PAŞAZADƏ

QAL   İ B LƏR 

"Star Band" qrupu

Roza Zərgərli
Ruhəngiz Allahverdiyeva
Əməkdar artist

Elxan Qaraxanoğlu

Turan Səfərli

"Sabina" rəqs qrupu

Səlim Abbasov
Əməkdar artist

Könül Məmmədli

